Eglwys Bresbyteraidd Cymru
Polisi Amgylcheddol

“Fel Eglwys rydym wedi ymrwymo i ofalu am greadigaeth Duw,
drwy fuddsoddi’n fwriadol i leihau ein hél-troed carbon, drwy
gynyddu ailgylchu, lleihau gwastraff, a gwella effeithlonrwydd ein

defnydd o adnoddau naturiol y byd.”

Arweiniad Ymarferol -

Targed 5:
Osgoi plastig defnydd untro




Mae ein taflen bolisi yn cynnwys 9 pwynt bwled ar gyfer eglwysi lleol, pob un yn darparu targed
inni weithio tuag ato. Mae’r aweinlyfr yma’n delio a tharged 5.

Targed 5: peidio a defnyddio plastig defnydd untro a defnyddio papur sy’n dod o ffynnonellau
gwyrdd.

Mewn sawl ffordd, fe ddylai hwn fod yn o’r tagedau haws o fewn ein Polisi Amgylcheddol i’'w
gyrraedd. Dydy e ddim yn gostus, mae’r rhan fwyaf o bobl yn ymwybodol iawn o’r angen ac mae
newidiadau yn y ddeddfwriaeth yn ei gwneud hi‘n haws.

Mae llawer o eglwysi, mwy na thebyg, yn teimlo y bydd angen ychydig o arweiniad ynghylch sut
i fynd o’i chwmpas - yn syml, mae hi’n golygu edrych ar ba eitemau plastig defnydd untro sydd
ganddoch chi ar hyn o bryd yn eich heglwys (a’ch cartref) a meddyliwch sut byddai modd ichi
ei osgoi. Fe ddylai hyn ddod yn haws dros y misoedd a’r blynyddoedd sy’n dilyn. Cyflwynodd
Llywodraeth Cymru ddeddfwriaeth newydd ym mis Mawrth 2023 sy’n gwahardd gwerthu neu
gyflenwi ystod o eitemau. Daw’r ddeddfwriaeth hon i rym yn nhymor yr Hydref, 2023, a fydd yn

cynnwys:




Cam 1 - o’r Hydref 2023

Platiau - i gynnwys platiau papur gydag wyneb blastig wedi’i lamineiddio.
«  Cyllyll, ffyrc, llwyau a’r fath.
Sbodolau troi diodydd - y rhai a gynllunir i droelli diodydd neu fwyd hylifol.
Cwpanau a wnaed o bolystyren ymledol neu ewynnog allwthiedig.
Cynhwyswyr prydau parod a wnaed o bolystyren ymledol neu ewynnog allwthiedig.
- Ffynifalwnau
« Pelenni cotwm ar goesynnau plastig

Gwellt yfed - gydag eithriadau er mwyn i bobl sydd eu hangen i fwyta ac yfed yn ddiogel ac
yn annibynnol allu parhau i’'w defnyddio.

Cam 2 - a fydd yn dechrau dod i rym 0 2024 ymlaen:
Bagiau cludo defnydd untro plastig
. Caeadau polystyrene i gwpanau a chludwyr phrydau parod

Cynhyrchion plastig ocsi-diraddiadwy

Fe fydd hi’n anghyfreithlon i werthu neu roi am ddim unrhyw un o’r cynhyrchion arestrir uchod
i ddefnyddwyr yng Nghymru. Mae Llywodraeth y DU wedi pasio deddfwriaeth debyg ar gyfer
Lloegr.

Golyga hyn na ddylech chi allu prynu na chael cyflwyno ichi unrhyw un o’r pethau hyn o siopau
neu lefydd prydau parod ayyb, unwaith y daw’r ddeddfwriaeth i rym. Ond mae hefyd yn gymwys
i elusennau hefyd, felly fe fydd hi yn erbyn y gyfraith ichi helpu rhywun trwy roi fag plastig o’ch
stoc helaeth iddyn nhw gael cludo eu pryniant o ffair eglwys, dyweder, neu gynhwysydd bwyd
polystyren i gludo’r cacennau oedd yn weddill o’r noson gymdeithasol. Felly, y cyngor ydy i gael
gwared ag unrhyw un o’r eitemau hyn o blastig defnydd untro sydd ganddoch chi yn eich heglwysi
a chapeli.



Cyflwyniad i’r Polisi Amgylcheddol
a
Newid Hinsawdd: Y sylfeini

Gobeithio bod yr holl Eglwysi o fewn i Eglwys Bresbyteraidd Cymru yn ymwybodol o’n Polisi
Amgylcheddol, (https://www.ebcpcw.cymru/cy/polisi-amgylcheddol/) ond mae bod yn
berchen ar bolisi yn golygu dim os nad ydyn ni’n ei weithredu’n ymarferol.

Does dim dwywaith fod y rhan fwyaf o’n cynulleidfaoedd yn cefnogi’r cysyniad o bolisi
amgylcheddol, ond os na wnawn ninnau ymdrech ymwybodol, gall y polisi hwnnw droi’n
ddim byd mwy na rhestr o ddyheuadau yn hytrach na chynllun gweithredu.

Felly, ble wnawn ni ddechrau? Mae swmp anferth o adnoddau ar gael i ddelio & materion
amgylcheddol, sawl un hyd yn oed yn wedi’u hanelu benodol at eglwysi. Does dim ond rhaid
ichi edrych ar ddogfen ein polisi amgylcheddol ac fe welwch restr hir o adnoddau. Mae
hynny, wrth reswm, yn gymorth mawr, ond gall hynny hefyd gyfrannu aty broblem - gormod
o wybodaeth, fel camu trwy driog, heb wybod pa ffordd i droi am gyngor. Mae’r dogfennau
hyn yn anelu at ddod a llawer o’r cyngor hwn ynghyd yn un adnodd, wedi’i deilwra’n benodol
at fod yn arweiniad ymarferol i’n polisi amgylcheddol ni.

Rhennir taflen Polisi Amgylcheddol EBC yn dair adran, gan ddarparu targedau amgylcheddol
ar gyfer:

+ Eglwysi lleol

« Henaduriaethau a Chymdeithasfaoedd

+ Y Gymanfa Gyffredinol

Oddi fewn i’r daflen Bolisi ceir 9 datganiad targed i eglwysi lleol, a dyma’r rhai y bydd yr
Arweiniad Ymarferol hwn yn canolbwyntio arnyn nhw. Dydy’r 9 targed ddim yn hierarchaeth,
dydyn nhw ddim mewn unrhyw drefn benodol; amy rheswm hyn, mae’r Arweiniad Ymarferol
i’n Polisi Amgylcheddol yn cael ei gynhyrchu fel cyfres o daflenni unigol, a dyma Targed 5. Y
gobaith ydy y byddai hyn yn ei gwneud hi’n haws ichi gael hyd i’r arweiniad a geisiwch.




